
LIKIDO MANIPUD 
KADAGITI KARRO

Agbalin nga Inaldaw a Bannuar iti Nadalus a Danum!
AMMUEM, AGTIGNAYKA, ken ireportmo dagiti MAAR-ARAMID a 

makadangran kadagiti waig, amin a pagayusan ti danum ken iti taaw.
AMMUEM:
Ti saan nga umno a panagibelleng iti usado a langis, a pakairamanan ti langis nga agubo 
manipud kadagiti karro, dakkel ti maaramidanna iti polusion kadagiti pagayusan ti danum. 
Iti pattapatta ti EPA, amin a kabalbalayan iti America ket makapatpataud iti 193 a milion a 
galon nga usado a langis iti tunggal tawen, ket saan nga umno ti panangibelbellengda iti 
katukad ti 17 a karga ti oil tanker nga Exxon Valdez a maibuyat iti taaw iti tunggal tawen. Kas 
iti maibuyat ti oil tanker, ti panagibuyat kadagiti usado a langis kadagiti pagayusan ti danum 
ket gubuayenna ti polusion kadagiti bukodtayo a kadandanuman. Iti kinapudnona, ti 1-quart a 
lata a langis, kabaelanna a rugitan ti 2-acre a kadandanuman, nga agarup katukadna ti rukod 
ti dua a football field.
AGTIGNAYKA:
• �Tarimaanem dayta karrom tapno awan ti agubo. No agnaynayonka iti “fluid” iti 

binulan, linawas wenno inaldaw pay ketdi wenno makakitaka iti ubo iti pagnaan ti 
luganmo wenno iti garahem, tarimaanem a dagus. 

• �Dalusam ti ania man nga ubo wenno naibuyat babaen ti namaga a material a 
pagagsep a kas koma iti cat litter, ken sagad. Dimo paspasuyotan iti danum ti garahe 
wenno dalan ti luganmo tapno mapan ti rugit iti kalsada wenno iti pagayusan ti 
danum. Maysa a panaglabsing iti paglintegan daytoy ket mabalin a mamultaka!

• �I-recycle ti usado a langis. Ti kapintasan nga aramidem ket ti panagpa-change oil-mo 
iti shop nga ag-recycle iti usado a langis. No sika a mismo ti mangsukat iti langis 
ti karrom, agusarka koma iti “oil change box”. Suktam ti langis ti karrom iti adayo 
kadagiti pagayusan ti danum ken adda koma nakasagana a rigrigis ken dadduma pay 
a pagagsep a material iti kanito nga adda maibuyatmo.

• �I-recycle ti antifreeze/coolant-mo. Ti kasayaatan nga aramidem, isu ti ipapanmo iti 
shop nga ag-recycle iti coolant. Ti usado a coolant ket saan koma a maibuybuyat 
iti uray iti ania man nga abut wenno pagayusan ti danum ta makapataud daytoy iti 
polusion ket mabalin a makaigapu iti problema kaagiti planta ti wastewater treatment. 
Kitaem ti hose ti radiator no agsukatka iti langis ken agtarimaanka a dagus iti kanito 
nga adda madlawmo nga agubo a coolant iti karrom.

• �Isubli dagiti usado a bateria iti lugar a nanggatangam kadagitoy.
IREPORT DAGITI MAAR-ARAMID:
City’s Environmental Concern Line iti telepono 768-3300 wenno bisitaen ti
www.cleanwaterhonolulu.com
Reperensia: Dagiti Narebisa nga Ordinansa ti Honolulu, www.cleanwaterhonolulu.com, http://envhonolulu.org/solid_waste/, http://epa.gov/

nps/toolbox/ EPA Rehion 9 Programa iti Danum www.epa.gov/region9/water/npdes/stormwater-feature.html, Rehion 5 RCRA,

www.cleanwaterhonolulu.com

9 TIPS ITI POLUSION

   ITI SANGAKAARRUBAAN
1. �Taginayonen ti kinadalus – Pagrebbengam ti mamagtalinaed a nadalus iti 

bangketa ken pagayusan ti danum iti igid ti kalsada iti sango ti pagtaengam.
2. �Dika agibelbelleng iti basura – Agusar iti stencil tapno markaam dagiti 

pagayusan ti danum iti igid ti kalsada babaen daytoy a mensahe, “Saan nga 
Agibelleng iti Basura, Salakniban ti Kadandanumantayo… Para iti Biag,” ket di 
ipalubos a dagiti basura, rugitanda dagiti pagnaan dagiti danumtayo.

3. �Aramiden ti umno – Agusar iti ‘water-based’ a pintura ken ibelleng iti husto a 
pagibellengan.

   KARRO
4. �Agusar iti “oil change box” wenno pagipanan iti usado a langis  – No 

suktam a bukbukodmo ti langis ti luganmo, annadam nga adda maibuyatmo 
iti kalsada ta mabalin a makastrek daytoy iti pagayusan ti danum. Agisagana 
kadagiti rigis wenno ania man a pangagsep iti mabalin a maibuyat.

5. �Aginut iti usaren a danum ken sabon. – Dalusam ti karrom babaet ti timba, 
espongha ken pagpugsit iti ungto ti hose tapno makainut iti danum ken 
maikabassit ti kaadu dagiti rugit a makadanon iti taaw; no adu ti rugit a mapan iti 
danum, dadaelenna ti kalidad ti danum ken mabalin a dangranna dagiti nabiag 
iti danum.

   PARAANGAN WENNO YARD
6. �Takkubam – Lapdan ti pannakairuar ti daga ken ania man a banag manipud iti 

solarmo babaen ti panagmulam iti nakatiwangwang a dagam wenno alep-
epam daytoy ken takkubam met iti tolda dagiti ania man a temporario nga 
ipempempenmo iti solarmo. Agmula iti umno iti solarmo.

7. �Basaen ti etiketa – Basaen ken suroten dagiti nakasurat kadagiti etiketa dagiti 
amin nga abuno ken pestisidio. Ti etiketa, isu ti linteg..

8. �Panangmantener iti Paraangan – Ukkonen dagiti bulong, nagputdan 
kadagiti ruot, ken nagarbasan kadagiti mula iti paraangan para iti umno a 
pannakaibelleng wenno iti pannakapagrupsa dagitoy. Ipakapet ‘tay kunatayo 
a nainsiriban a panagsibug. Agusar kadagiti adda awangna a “paver” wenno 
baldosa a pangtakkub iti daga wenno ania man a pangtakkub nga agsepenna ti 
tudo a mapan iti daga, Ikabassit ti panagusar iti pangtakkub iti daga a saan nga 
agagsep iti danum. 

9. �Ikkaten – Ikkaten ken ibasura iti umno a pakaibasuraanna dagiti rugit dagiti taraken nga 
ayup sakbay a pumanawkayo iti ayanyo a lugar.

Dagiti Paglintegan ken Ordinansa
Inikkan ti Linteg Pederal Maipanggep iti Nadalus a Danum (Federal Clean Water Act) ti Environmental 
Protection Agency (EPA) iti bileg a mangyimplementar kadagiti addang a pangtiped iti pannakarugit dagiti 
kadandanuman. Dagiti lokal a pagannurotan ken ordinansa, tulonganda met ti EPA iti panangipatungpalna 
kadagiti akemna.

Dagiti Narebisa nga Ordinansa ti Honolulu, Seksion 14-12-23(a) Pannakaimaton ti Kalidad ti Aglawlaw 
(Environmental Quality Control) — Panagsalungasing, ibagana, “Mailabsing iti paglintegan para iti asino 
man a tao ti agibelleng wenno makaigapu iti pannakaibelleng ti ania man a mangrugit iti ania man a 
pasilidad ti pagayusan ti danum a mangigapu iti parikut iti polusion kadagiti kadandanuman ti estado, 
wenno makaigapu iti pannakalabsing ti ania man a probision ti city NPDES permit wenno dagiti pagrukodan 
iti kalidad ti danum iti Estado ti Hawaii.”

Mailabsing iti paglintegan ti panagibelleng iti ania man a makapataud iti polusion kadagiti pagayusan ti 
danum. No aglabsingka, mabalin a mamultaka iti agingga iti $25,000 iti tunggal panaglabsing iti 
tunggal aldaw.

